
Билим берүү системасында билим берүүнүн жаңы 

парадигмаларынын пайда болуусунун себептерине сереп са-

лынган. Жаңы парадигмага ылайык окутууда инновациялык 

окутуу ыкмаларын колдонуунун позитивдүү жана негатив-

дүү жактары бар экендиги белгиленген. Салттуу жана 

инновациялык окутуу технологияларын жактоочулардын 

ой пикирлерин салыштырып анализдөө менен жаңы муун-

дагы стандарттын талабына ылайык окутуунун рычагы, 

б.а. ачкычы бул “салттуу”жана “инновациялык” ыкмалар-

ды айкалыштыра колдоно билүүгө жетишүү деген пикирди 

жаратышкан. Илим-билимдин жаңы жетишкендиктерин 

жана анын практикалык маанисин эске алуу менен салт-

туу окутууну инновациялык ыкмалардын негизинде жаңы-

ча уюштуруу моделинин позитивдүү экендигин көрсөтүш-

көн. Ошондой эле бир нече инновациялык ыкмаларды карап 

чыгып, алардын жакшы жана кемчилдиктүү жактарына 

анализ жүргүзүү менен алардын арасында кайсы ыкмалар 

салттуу ыкмалар менен айкалышуу ыңгайын изилдеп чы-

гышкан. 

Негизги сөздөр: билим берүү, жаңы парадигма, инно-

вация, окутуу ыкмалары, салттуу окутуу, окутуунун тех-

нологиясы, ылайыкташуу, чыгармачылык, позитивдүүлүк, 

негативдүүлүк, мүмкүнчүлүк.  

Рассмотрены причины появления новых парадигм об-

разования в системе образования. Определены положи-

тельные и отрицательные аспекты применения иннова-

ционных методов при обучении согласно с точки зрении но-

вой парадигмы образования. Путем сравнения и анализа 

взглядов сторонников традиционных и инновационных тех-

нологий обучения в соответствии с требованиями стан-

дарта нового поколения найдено, что рычагом пути реше-

ния является сочетание «традиционных» и «инновацион-

ных» методов обучения. Также показали позитивность 

новой модели организации традиционного обучения с инно-

вационными методами с учетом новых достижений науки 

и образования и её практического значения. Рассматривая 

ряд инновационных подходов, проанализировали их сильные 

и слабые стороны и выяснили, какие из них сочетаются с 

традиционными подходами. 

Ключевые слова: образование, новая парадигма обра-

зования, инновация, методы обучения, традиционное обу-

чение, технологии обучения, творчество, позитивность, 

негативность, возможность. 

The reasons for the emergence of new paradigms of edu-

cation in the education system are discussed. According to the 

new paradigm, there are positive and negative aspects of using 

innovative teaching methods in teaching. Learning lever in ac-

cordance with the requirements of the new generation standard 

through a comparative analysis of the views of supporters of 

traditional and innovative teaching technologies, i.e. the main 

thing is to learn to use a combination of “traditional” and “in-

novative” methods. They also showed the positivity of the new 

model of organizing traditional education based on innovative 

methods, taking into account the new achievements of science 

and education and its practical significance. Considering a 

number of innovative approaches, we analyzed their strengths 

and weaknesses and found out which of them are combined with 

traditional approaches. 

Key words: education, paradigm, innovative teaching me-

thods, leverage, traditional teaching, teaching technologies, po-

sitive, negative. 

Билим берүү системасында билим берүүнүн жа-

ңы парадигмасы пайда болгон. Бул жаңы парадигма-

нын келип чыгуу себептери эмнеде экендигине сереп 

салууда төмөнкүлөрдөн улам болушу мүмкүн деген 

ойдобуз [1-2]: 

- заманга жараша билим берүүнүн мазмунунун, 

мүнөзүнүн жана максатынын өзгөрүүгө муктаж бо-

лушу; 

- биздеги өзгөргөн коомго жараша, коомдук ма-

миленин өзгөрүүсү жана атаандаштык экономикасы-

нын таасирине жараша окуучу балдардын өзгөрүүсү; 

- адамдын жашоосундагы техниканын жана тех-

нологиянын өнүгүшүнүн таасири;  

- окуучу балдардын башка маалыматтык булак-

тардан билим алуу мүмкүнчүлүктөрүнүн кеңейиши; 

- интеллекттик билим алууну каалагандар азай-

ып эмоционалдуу билим алууну каалагандардын кө-

бөйүшү; 

- окуучулардын билим деңгээлин баалоочу би-

лим, билгичтик жана көндүмдүн (ЗУНдун) ордуна 

окуучуларды, дегеле инсанды баалоонун жаңы крите-

рийлеринин пайда болушу; 

- жаратылыш окуучуларга шыбага кылып берген 

интелектик потенциалынын ар түрдүүлүгүнүн (Го-

вард Гарнердин 8 интеллекти) белгилүү болушу ж.б. 

Жаңы парадигмага ылайык окутууда инновация-

лык интерактивдүү окутуу ыкмалары өзгөчө на-тый-

жалуу болушу мүмкүн экендиги, ошондой эле инно-

вациялык интерактивдүү окутуунун негативдүү жана 

зыяндуу жактары бар экендиги дагы белгилүү бо-

лууда. Анын зыяндуу жактары башка өлкөдө, четте 

иштелип чыккан методдордун, технологиялардын дал 

ошол турушун эч өзгөрүүсүз, ар кандай, анын ичинен 

табигый-математикалык предметтерди окутууда кол-

донуу болуп саналат. Ошондуктан биз колдонууга 

сунуш этилген ар кандай сыртта иштелип чыккан ык-

маларды табигый-математикалык предметтерди оку-

тууга ылайыктуу формада б.а. биздин шартка, биздин 

мүмкүнчүлүккө, предметтин өзгөчөлүгүнө жараша 

ылайыкташтыруу зарыл деген максатта изденүүлөрдү 

жүргүзгөнбүз [3-4]. Эгерде бул сыяктуу теориялык 

жана практикалык маселени чечпей туруп эле муга-

лимдерди инновациялык сабак өткүлө деп талапты 

күчөтүп кыйноого ала берсек анда көп нерседен куру 

каларыбызды көрсөтүлгөн макаланын автору эскер-

тет [5]. Алар: 

- алар көп жылдардан бери көнүп натыйжага, 

ийгиликтерге жетишип көнүп калган мурунку салттуу 

метод-ыкмалардан баш тартууга мажбуурлайбыз; 

- жаңы алгылыктуу деп эсептеген интерактивдүү 

окутуунун келечегине балта чабабыз; 

- мугалим менен окуучуну кызылдай кыйноого 

алып келип, ошол предметти жек көрүп калууга түр-

төбүз. 

Бул багыттагы макалаларды жазган авторлор 

сырттан келип жаткан инновациялык ыкмалардын 

бизге колдонууга карата жактырылбаган пикирлерин 

көрүүгө болот. Ал эми экинчи жагынан алып карасак, 

көрсөтүлгөн макаланын автору [6], “Бүгүн мектеп 

жаш адамдардын рухий-интелектуалдык жагына жа-

на ден-соолугуна өтө зор салакасын тийгизип жат-

кандыгын моюнга алуу керек” - дейт. Билим берүү са-

патын жакшыртуу сабактардын санына же аларды 

берүүнүн ыкмасына эмес, баланын кызыгуусун, ке-

ректөөсүн канааттандыруучу багытка басым жасап 

реформалоо керектигин сунуштайт. Бул багыттагы 

ой-пикирди жазган авторлор инновациялык ыкмалар-

дын биздеги окуу процессине сиңбей жаткандыгынан 

салттуу окутуу балдардын керектөөсүн канааттан-

дырбай жатканынан кабар берет.  

Кыргыз Республикасында жөнөкөй мектептер 

менен катарлаш жаңы багыттагы иновациялык мек-

тептер пайда болуп, ал инновациялык мектептерде 

окуучулардын чыгармачыл ишмердүүлүгүн башка-

руу процесси катары окуучулар менен педагогдун 

биргелешкен чыгармачылыгы каралууда [7]. Жого-

рудагы айтылган пикирлердин негизинде биз, салтуу 

жана инновациялык окутуу технологияларын жактоо-

чулардын ой пикирлерин салыштырып анализдөө ме-

нен биз коюлган суроого жооп издедик. Биздин ою-

бузча жаңы муундагы стандарттын талабына ыла-йык 

окутуунун рычагы, б.а. ачкычы бул “салттуу” жана 

“инновациялык” ыкмаларды айкалыштыра колдоно 

билүүгө жетишүү деген пикирди жаратканбыз [8].  

Илим-билимдин жаңы жетишкендиктерин жана 

анын практикалык маанисин эске алуу менен салттуу 

окутууну инновациялык ыкмалардын негизинде жа-

ңыча уюштуруу модели 4 кыймыл аракетти кучагына 

алуусу мыйзам ченемдүү көрүнүш деп ойлойбуз. 

Алар:  

- салттуу окутуунун прогрессивдүү жактарын 

жакшы өздөштүрүү; 

- жаңы ыкмаларды жана методдорду иштеп 

чыгуу; 

- чет жактарда иштелип чыккан ар кандай 

жаңы ыкмалардын ылайыктуусун өздөштүрүү; 

- жаңы иштелмелерди салттуу ыкмалар менен 

айкалыштыра колдонуу практикасын ишке ашыруу. 

Биз кырктан ашык инновациялык ыкмаларды 

карап чыктык, алардын жакшы жана кемчилдиктүү 

жактарына анализ жүргүздүк жана алардын арасында 

кайсы ыкмалар салттуу ыкмалар менен айкалышуу 

ыңгайын изилдедик. Ошондой эле бардык инновация-

лык ыкмалар табигый илимдер предметин окутууга 

ылайыктуу келе бербегенбиги билинди.  

Биз бул макалада бир нече ыкмаларды анализ-

деп, ошолордун бири-бири менен жана салттуу ыкма-

лар менен айкалышуу маселесин баяндадык. Ал ык-

малардын аталыштары: “Жеке окуучу мугалим”, “Бир 

темалык старттык экспермент”, “Билем, билбейм жа-

на билдим”, “Үчтүк мозаика”, “Старттык экспери-

мент”, “Инсерт”, “Класстер” ыкмалары. Бул ыкмалар-

га кыскача мүнөздөмө бере кетели. 

1. Жеке окуучу мугалим ыкмасы биз тараптан 

иштелип чыккан ыкма. Бул тарыхый орду бар Белл-

Ланкестрдик методдун артыкчылыгы жана аны кол-

донуу муктаждыгы идеясынын эмнеде экендигине 

жана анын натыйжалуулугуна карата биздин ой- пи-

кирди жараткан таяныч факторлорду табуунун неги-

зинде иштелген [9]. Мында класстагы катардагы 

окуучулардын бирине табигый предметтик мугалим-

дин бир сабактын алкагында милдетин окуучу – муга-

лимге аткаруу жүктөлөт. Мында мугалим кенеш-чи, 

багыт берүүчү, насаатчы, жардамчы, маяктешүүчү бо-

луу менен окуучунун мугалимдик иш аракетке мүм-

күнчүлүк түзүп берет.  

Бул ыкма кадимки эле мугалимдер колдонуп жү-

рүүчү классикалык аралаш класстык сабак шартында 

колдонууга ылайыктуу келет, бирок бул салттуу ык-

мага кирбейт. Анткени маалымат берүү булагы ката-

ры окуучу кызмат кылат. Мындай окуучу – мугалим-

дин иш аракетинин натыйжалуулугу сабакта олтурган 

калган окуучулардын сабакты өздөштүрүү даражасы-

нын негизине, сабактын кызыктуулугу, жеткиликтүү-

лүгү менен бааланат. Бул ыкманы салтуу сабак менен 

айкалыштырбай өзүнчө колдонуу сунушталат жана 

жаңы теманы өтүүдө, кайталоо сабагында колдонууга 

болот.  

2. Бир темалык старттык эксперимент ык-

масы. Бул ыкма биз тараптан Ю. Шёнххердин старт-

тык эксперимент ыкмасына альтернатива катарында 

иштелип чыккан [5]. Мунун старттык эсперимент ык-

масы менен окшоштугу бар жана бир топ айырма-

чылыкка дагы ээ болот. Мындагы негизги окшоштук 

жагы сабак адегенде эле эч нерсе айтылбастан туруп 

эле сабак эксперимент менен башталат. Бул ыкманын 

негизги максаты бул – окуучулардын өз алдынча-

луулугун өнүктүрүүгө багыттоо, эркин өз алдынча ой 

жүгүртүүсүнө мүмкүндүк жаратуу жана окуучуларда 

жаратылыштагы кубулуштарды байкоо көндүмүн 

пайда кылуу.  

Ал эми негизги айырмачылыгы: сабак материа-

лын өздөштүрүү толугу менен окуучулардын ишти өз 

алдынча аткаруу аракетине негизделбестен мугалим-

дин учкай жетекчилиги менен жүрүшү жана програм-

мага ылайык предметтик темалардын өздөштүрүүдө 

колдонулат. 

Байкалган эксперименттерден келип чыккан су-

роолорго берилген окуу китебинин ичиндеги мате-

риалынан же атайын даярдалып, таркатылып берил-

ген тексттин материалынан окуп чыгуунун негизин-

де, ой-толгоо жүргүзүү менен окуучулар өздөрү изде-

нишип жоопторун табышып, алар тууралуу ой-пикир-

лерин айтышат.  

Бул ыкма салттуу ыкма менен айкалыштырбас-

тан эле өзүнчө колдонуу максатка ылайыктуу. Ант-

кени мындагы сабак максаты салттуу ыкмадан бир 

топ айырмаланат. Инновациялык ыкмадагы биргеле-

шип окуу ыкмасын канаатташ колдонсо ыңгайлуу 

болот. 

3. Билем, билбейм жана билдим ыкмасы. Бул 

ыкма “Билем, билгим келет жана билдим” ыкмасы-

нын негизинде табигый предметтерге колдонууга ың-

гайлуу формага келтирүү үчүн биз тараптан кайра 

иштелип чыккан ыкма.  

Бул сунушталган форма төмөнкү 3 максатка бир 

сабак убактысында жетүүнү көздөйт [5]: 

1. Жаңы теманы өтөрдүн алдында окуучулардын 

тематикага керектүү мурдагы өтүлгөн материалдын 

канчалык деңгээлде билеринин диагностикасы; 

2.  Окуучулардын өтүлүүчү тема менен алдын ала 

тааныштыгынын бар же жок экендигин билүү маалы-

маты; 

3. Окуучулардын жаңы теманын өтүп бүткөндөн 

кийин кайсы суроолорду кандай өздөштүргөнүнүн дең-

гээлин билүү. 

Бул ыкманы салттуу сабак өтүүнү модернизация-

лоочу толуктоочу компоненти катары кабыл алсак 

деле туура болсо керек. Анткени жаңы теманы өтүүдө 

окуунун натыйжалуу болушу окуучулардын мурунку 

же башка бөлүмдөрдөгү өтүлгөн материалдарды 

окуучулар канчалык даражада өздөштүргөнүнө 

жараша болуу ыктымалуулугу бар. Ошондой эле 

предмет аралык же тема аралык байланышы бар са-

бактарды өтууда жаңы теманы өтөөрдүн алдында му-

рунку материалды кайталап чыгуу зарылдыгы болот 

жана аны кандай деңгээлде кайталоо керек экендиги 

белгисиз болот. Бул көп убакытты талап кылуучу ма-

селе. Ошондуктан мындай учурда өтүлүүчү темага ке-

ректүү мурда өтүлгөн жана жаңы темада өтүлүүчү 

материалдардан бир нече суроо түзүлүп ар бир суроо-

ну «билем», «билбейм» же «билдим» деген аталыш-

тагы белги менен даярдалган таблицаны жаңы сабак 

өтөөрдүн алдында толтуруу тапшырмасын берүү 

сунушталат. 

4. Үчтүк мозаика ыкмасы. Башка формада кол-

донууга сунушталган мозаиканы табигый предмет-

терди окутууда чектүү түрдө колдонсо болот. Мында 

окуучулар алган түрлүү түстөгү фишкалардын алуу 

менен алардын функциялары кандай болушу окуучу-

ларга көп деле мааниге ээ болбогондой көрүнөт. 

Ошондуктан биз мозаика ыкмасын табигый предмет-

терге кеңири колдонууга мүмкүндүк берүүчү жеңил, 

үчтүк функция мозаикасы формасында сунуш кыл-

ганбыз [3]. Сунушталган формада мозаиканы үй тап-

шырмасын суроодо кеңири колдонууга мүмкүн. Мо-

заиканын бул формасы салттуу окутууда ага 

кошулган бир компонент катары аны толукташы мүм-

күн. Мында үйгө берилген тапшырманы аткарууну 

окуучулардын жардамы менен текшерүүнү ишке 

ашыруу максат кылынган. Ошондой эле окуучулар-

га функционалдык тагылган милдетти аткарууга, мак-

сат коюп ага жетүү көндүмүн пайда кылуугу түрткү 

берүүгө багытталат. 

5. Старттык экспермент ыкмасы. Старттык 

эксперимент ыкмасы жана аны колдонуу усулу Гер-

манияда Ю. Шёнхерр тарабынан иштелип чыгып, 

Евробиримдиктин колдоосундагы долбоордун неги-

зинде Кыргызстанда таратуу боюнча областтык би-

лим берүү бөлүмдөрүндө жетиштүү тренинг семинар-

лар өтүлгөн [11].  

Старттык эксперимент ыкмасынын колдонуу 

муктаждыгы эмнеде? Бүгүнкү күндө аларга төмөн-

күлөр ж.б. кириши мүмкүн: 

- старттык эксперимент ыкмасында жүргүзү-

лүүчү эксперименттердин жөнөкөйлүгү; 

- экспериментти жасоодогу жана анын жыйын-

тыгын чыгаруудагы окуучулардын өз алдынчалык иш 

аракеттери; 

- жасаган эксперименттин жыйынтыгын окуу-

чулардын бир тобу башка окуучулардын алдында өз 

түшүнүгү менен айтып берүүсү; 

- окуучулардын ар бир окуяга, кубулушка карата 

өз алдынча себеп-натыйжалык байланыш тууралуу 

божомол (гипотеза) түзүүгө үйрөнүп, машыгуусунун 

мүмкүндүгү; 

- бул ыкманын окуучулардын өз алдыча билим 

алууга көнүгүүсү менен билим берүү сапатын жого-

рулатуучу фактор катары кызмат кылуусу. 

6. Инсерт ыкмасы. Бул ыкма жазылган инфор-

мацияны (окуу материалы болгон текстти) окуп, тү-

шүнүп, өздөштүрүү үчүн окуучунун активдүүлүгүн 

арттыруучу, түшүнүп, ойлонуп, байланыштырып 

окууну камсыз кылуучу ыкма “белгилер”. Инсерт ме-

тодунун негизги максаты – окуучулардын өз алдынча 

иштөөсүн шарттап, алардын алган билимине диагнос-

тика жүргүзүүнү, китеп жана башка окуу материалда-

рын өз алдынча окуп өздөштүрүүсүнө түрткү берүүнү 

көздөйт. 

Кайсы гана табигый билимдер предмети болбо-

сун, анын ичинен физиканы окутууда окуу материалы 

болгон текст менен иштөөнүн орду маанилүү экен-

диги белгилүү. Окуучуну китепти өз алдынча иштөө-

гө көндүрбөй туруп анын алган билимин тереңде-

түүгө мүмкүн эмес. Ансыз окуучунун маалыматты 

издөө жана топтоп кабыл алуу мүмкүнчүлүгү чекте-

лип калышы мүмкүн.   

Бул ыкманы салтуу жана инновациялык ыкмалар 

менен дагы тыгыз айкалыштырып колдонууга болот. 

7. Класстер ыкмасы. Бул – маалыматтар, идея-

лар жана суроолор картасын түзүү жолу. Класстер тү-

зүү когнитивдүү изилдөөгө негизделет. Идеядагы ой-

лордогу карама каршылыктардын кагылышуу про-

цессинин негизинде түзүлөт. Карама-каршылыктар-

дын же идеялардын ортолук байланыштары жөнүндө 

ой чабууттарын стимулдаштырат. Табигый математи-

калык тарамында маңыздуу багыттагы класстердик 

суроолорго бөлүү максатка ылайыктуу.  

Класстер ыкмасын колдонуу максаты окуучу-

нун ар тараптуу формада ойлоо жөндөмдүүлүгүн өс-

түрүүгө багытталган. Карама каршылыктардын бир-

диктүүлүгүн жана алардын күрөшүүсун талдоого 

үйрөтөт. Бул ыкманын продуктивдүү болушу окуу-

чунун баш мээсинин кандай иштөөсү менен тыгыз 

байланышта.  

Физиканы окутууда класстерди физикалык за-

кондордун, физикалык кубулуштардын жана физи-

калык чондуктардын мааниси, маңызы жана алардын 

турмуштагы колдонулуштары, техникадагы колдону-

луштары, турмуштагы жана техникадагы тийгизген 

оң натыйжалуу жактары жана терс таасирлери туура-

луу мисал келтирилген пикирлерди топтоо үчүн кол-

донсо болот. Мында акыл чабуулунун негизинде жүр-

гүзүлөт 

 Класстерди бөлүүнү белгилүү бир тема кыл-

даттык менен үйрөнүлгөнгө чейин колдонуу максатка 

көбүрөөк ылайыктуу; 

 Кластерге бөлүп ой чабуутун иштетүүнү жаңы 

сабак өтөөрдүн алдында же өтүлгөн жаңы теманы 

бышыктоого чектүү колдонсо болот. 

Бул кыскача мүнөздөмө берилген ыкмалардын 

салттуу окутуу ыкмалары жана башка иновациялык 

ыкмалар менен жарыша колдонууга болобу же алар-

ды өз алдынча колдонуу ыңгайлуу болушу анализде-

лип төмөнкү 1-таблицады көрсөтүлдү. Айкалышуу 

мүмкүнчүлүгү «+», айкалышуу мүмкүн болбосо «-» 

белгиси менен көрсөтүлдү. Бул ыкмалардын төртөө-

сүн салттуу ыкмалар менен айкалыштырып колдо-

нууга болушу жана калгандарын өз алдынча же башка 

инновациялык ыкмалар менен жарыша колдонууга 

болушу аныкталды. 

1-таблица 

Ыкмаларды айкалыштыруу көрсөткүчү. 

№  Инновациялык 

ыкмалардын 

аталышы 

Ыкмалардын кыскача функционалдык 

мүнөздөмөлөрү 

Айкалышуу өңүтү Өз 

алдынча 

колдонуу 
Салтуу 

окутууга 

Инновациялык 

окутууга 

1. Жеке окуучу-

мугалим 

Бир окуучу мугалимдин бир сабактын алкагында 

милдетин аткаруучу ыкма. 
- +, 

Биргелешип окуу. 

+ 

2. Бир темалык 

старттык 
эксперимент 

Окуучулардын өз алдынчалуулукка багыттоо, 

эркин ой жүгүртүүсүнө мүмкүндүк жаратуу жана 

окуучуларда жаратылыштагы кубулуштарды 

байкоо көндүмүн пайда кылуу. 

- +,  

Биргелешип окуу. 

+ 

3. Билем, билбейм 

жана билдим 
ыкмасы 

Жаңы теманы жана ага керектүү болгон мурдагы 

өтүлгөн материалдын канчалык деңгээлде 
билерин диагностикалайт.  

+ +,  

Инсерт 

- 

4. Үчтүк мозаика 

ыкмасы. 

Окуучуларга функционалдык тагылган милдетти 

аткарууга, максат коюп ага жетүү көндүмүн 
пайда кылууга түрткү берүү үчүн багытталган. 

+ + - 

5. Старттык 

эксперимент 
ыкмасы. 

Окуучуга окуу материалын өздөштүрүүгө жеңил 

кылып даярдап аларга сугундуруу эмес, окуучу 

өзү чыгармачыл өздүк иш аракеттин негизинде 

жаңы билимди өздөштүрүү идеясын камтыйт. 

- - + 

6. Инсерт ыкмасы Окуучулардын өз алдынча иштөөсүн шарттап, 

алардын алган билимине диагностика жүргүзүү-

нү, китеп жана башка окуу материалдарын өз 

алдынча окуп өздөштүрүүсүнө түрткү берүүнү 
көздөйт. 

+ + - 

7. Класстер ыкмасы Окуучунун чар тараптуу формада ойлоо жөндөм-

дүүлүгүн өстүрүүгө багытталган, карама каршы-

лыктардын бирдиктүүлүгүн жана алардын күрө-
шүүсүн талдоого үйрөтүү. 

+ + Акыл чабуулу, 

биргелешип окуу, 

концептуалдык 
 карта ж.б. 

- 

